
ONA TILINI O‘RGATISHDA 
DIDAKTIK MATERIAL 
TANLASH METODIKASI

Mamatova Gulshan Amankulovna
PROFI universitetining
“Maktabgacha va boshlang‘ich talim”kafedrasi dotsenti, PhD

Annotatsiya: Maqolada ona tilini o‘rgatishda didaktik materialni tanlashning ahamiyati va takomillashtirilgan metodikasi-
ning o‘ziga xos jihatlari yoritib berilgan.

Kalit so‘zlar: adabiy til, badiiy adabiyot, tushuncha, didaktik material, ijodiy fikrlash.
Abstract: The article highlights the significance and specific features of the improved methodology for the selection of 
didactic material in teaching the native language.

Key words: literary language, fiction, concept, didactic material, creative thinking.
Аннотация: В статье освещаются значение и особенности усовершенствованной методики подбора дидактиче-
ского материала при обучении родному языку.

Ключевые слова: литературный язык, художественная литература, понятие, дидактический материал, творче-
ское мышление.

KIRISH
Boshlang‘ich ta’lim tizimida o‘quvchilarda bolalikdan badiiy adabiyotga havas uyg‘otish, ularning obrazli 

tafakkurini o‘stirish ko‘p jihatdan ta’lim tamoyillari va metodlarining to‘g‘ri qo‘llanilishiga bog‘liq. Ilmiy asosda 
to‘g‘ri tanlangan metod o‘quvchi shaxsini rivojlantirish, aqliy faoliyatini faollashtirish va mustaqil ijodiy fikrlash 
qobiliyatini shakllantirishda asosiy o‘rin egallaydi.

Ona tili metodikasi pedagogika, adabiyotshunoslik, psixologiya ma’lumotlariga va keng ko‘lamdagi peda-
gogik tajribalarga tayanadi.

Ma’lumki, tushuncha narsalar va ularning xususiyatlari, o‘zaro aloqa-munosabatlari to‘g‘risida bir-biri bilan 
bog‘langan hukm-xulosalardan hosil bo‘ladi. Biror narsa to‘g‘risida tushuncha hosil qilishda shu narsa haqida 
bir qancha hukmlar jami shu tushunchaning mazmunini tashkil qiladi. Biror narsa to‘g‘risida qancha hukm yurita 
olsak, tushunchaning mazmuni ham shunchalik boy bo‘ladi.

Tushunchaning moddiy ifodasi va tayanchi – so‘zdir. Badiiy adabiyotda ham so‘z badiiy obraz yaratish va 
obrazlilik qurolidir. Asarning obrazliligi yozuvchining so‘z san’atidan qay darajada foydalanganligiga bog‘liqdir. 
Tushunchalar sezgi, idrok, tasavvurlar asosida, so‘z va nutq yordami bilan hosil bo‘ladi. Shuning uchun ham 
o‘qish darslarida o‘quvchilarning lug‘at boyligini oshirish va nutqini o‘stirishga alohida ahamiyat beriladi. 
O‘qitishning mohiyati ham o‘quvchilarni tushunchalar bilan qurollantirish orqali ta’lim maqsadiga erishishdan 
iboratdir. Voqelikdagi narsa va hodisalar to‘g‘risidagi tushunchalar har bir kishining ongida bolalikdan boshlab 
to umrining oxirigacha takomillashib boradi.

MAVZUGA OID ADABIYOTLAR SHARHI
Respublikamizda umumta’lim maktablarining boshlang‘ich ta’limida ona tilini o‘rgatish Abdullayeva, S. 

Matchonov, B. Makulova, T. G‘afforova; bo‘lajak boshlang‘ich sinf o‘qituvchilarining metodik tayyorgarligini tako-
millashtirish masalalari K. Qosimova, Sh. Yo‘ldosheva, X. G‘ulomova, A. Q. Nisanbayevalar tomonidan tadqiq 
qilingan.

O‘quvchilarga badiiy adabiyot vositasida ona tilini o‘rgatish masalalari bo‘yicha MDH olimlari: L. I. Belen-
kaya, M. P. Voyushina, M. R. Lvov, S. P. Lavlinskiy, V. Maransman, L. D. Mali, M. I. Omorokova, O. I. Pleshkova, 
S. V. Plotnikova, M. A. Ribnikova, H. H. Svetlovskaya, M. S. Soloveychik, I. V. Sosnovskaya, L. E. Strelsova, 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

363

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, may, №5-son

N. D. Tamarchenko, N. S. Troitskaya, T. G. Firsova va boshqalar tadqiqotlar olib borgan. Boshlang‘ich ta’lim 
jarayonida badiiy adabiyot vositasida til o‘rgatishning turli jihatlari uzoq xorijiy davlatlarning I. K. Ghosn, J. 
Thomson, G. Lazar, M. Lajolo, B. Lin, P. Morgan, E. Silva, V. R. Stan, T. Van kabi olimlari tomonidan o‘rganilgan.

TADQIQOT METODOLOGIYASI
Badiiy adabiyot tili – adabiy tilning ulkan boyligidir. Ona tili darsida o‘quvchilarga so‘z, iboralar va gaplarni 

tahlil qilish, til vositalaridan ijodiy foydalanishni o‘rgatish, til qobiliyatini rivojlantirish, yozuvchi yoki shoirning 
uslubini tushunishga imkon beradigan vosita – bu badiiy matndir.

Albatta, ona tili darsliklaridagi mashqlar bizga turli xil didaktik materiallarni taklif etadi. Ammo har bir o‘qituv
chi ma’lum bir dars uchun qo‘shimcha didaktik material tanlashi mumkin. Ta’limiy materialni tanlash va uni 
ona tili darslarida uslubiy jihatdan to‘g‘ri ishlatish juda katta ahamiyatga ega. O‘qituvchi ma’lum bir dars uchun 
didaktik materialni tanlashda, darsda badiiy matn bilan ishlash tizimini ham o‘ylab ko‘rishi kerak. Qoida tariqa-
sida, bu matnlarni nutq uslubi va turi, mavzu, g‘oya, tasviriy vositalarini tahlil qilish samarali natija beradi. 
Shuningdek, darsda turli xil lingvistik tahlil turlari (orfoepik, fonetik, morfemik, morfologik, sintaktik) amalga 
oshiriladi – tahlil uchun so‘z va gaplar ham badiiy matndan olinadi.

TAHLIL VA NATIJALAR
Ona tili darsining o‘qish mashg‘ulotlarida yaqinda o‘rganilgan (yoki hali o‘rganilayotgan) badiiy asarlar matn-

lari bilan ishlash juda foydalidir. O‘quvchilar tanish asarlar matni bilan ishlashga qiynalishmaydi. Bir tomondan, 
voqea va qahramonlar ularga yaqin bo‘lib, asar va uning g‘oyasi haqida yana gapirish qiziqarli bo‘lsa, ikkinchi 
tomondan – badiiy asarning lingvistik xususiyatlari, muallif uslubi yoki shoir badiiyati tahlil qilinadi.

Quyida ona tili darslarida badiiy adabiyot matnlaridan qanday foydalanish mumkinligi haqida bir nechta 
misollar keltirib o‘tamiz. 3-sinf ona tili darsi. Mavzu: “Bosh bo‘laklar.” Ushbu dars uchun barcha didaktik materi-
allar o‘qish darslarida yaqinda o‘rganilgan ilmiy-ommabop matn – “Pingvin qo‘riqchisi” tanlangan.

Pingvin qo‘riqchisi

Dunyodagi eng noodatiy kasblardan biri bu pingvin qo‘riqchisi hisoblanadi. Bu kasb dunyodagi eng g‘alati 
kasblardan biri sanaladi. Pingvin qo‘riqchisi kasbi haqida juda kam odam biladi. Ammo aslida u hayotda mavjud. 
Ma’lumotlarga ko‘ra, bunday mutaxassislar yetarli emas. Ular hatto Ginnes kitobida ro‘yxatga olingan.

Bunday kasbni tanlaydigan kishining sog‘lig‘idan hech qanday shikoyati bo‘lmasligi zarur, chunki u yerning 
eng sovuq joyida ishlashi kerak. Antarktida tajovuzkor ob-havo sharoiti va g‘ayritabiiy havo harorati -80 °C 
ga yetib borishi bilan ajralib turadi. Ishning mohiyati juda oddiy – samolyotlarning uchish va qo‘nish vaqt-
larida pingvinlar yiqilib tushadilar. Ularni turg‘izib qo‘yish va salomatligini nazorat qilishdan iborat. Pingvinlar 
– bu dunyoda tik yura oladigan yagona qushlardir. Dastlab, bu qushlar ucha olar edi. Ammo vaqt o‘tishi bilan 
ular faolroq suzishni boshladi va natijada havoga ko‘tarilish qobiliyatini yo‘qotdi. Odatda pingvin tik holatda 
hech qachon yiqilib tushmaydi. Agar pingvin orqasiga yiqilsa, u o‘z-o‘zidan turolmaydi. Aerodromlar yaqinida 
yashovchi o‘ynoqi pingvinlar uchayotgan vertolyotlarga qiziqish bildirishadi. Ko‘pincha, yuqoridan eshitilgan 
ovozdan boshlarini ko‘tarib, orqaga suyanadi. Bo‘yinlari kalta va tanalari noqulay bo‘lganligi sababli, ular tez-tez 
orqa tomonlariga yiqilib tushadilar. Shuning uchun vertolyotning har bir kelishi yoki ketishidan keyin pingvinlarni 
o‘girib qo‘yuvchilar ularga yordamga keladi. Aks holda, pingvinlar nobud bo‘ladi. Pingvin qo‘riqchilari juda og‘ir 
sharoitda ishlashadi. Bu mashaqqatlarga chidash uchun ularga ushbu ajoyib va maftunkor jonzotlarga bo‘lgan 
muhabbatlari yordam beradi. Pingvinlarni qutqarish ularning hayotiga aylangan.

1-topshiriq:
Berilgan gapdagi ega va kesimga so‘roq bering va javoblaringizni quyidagi ko‘rinishda yozing:
Pingvin tik holatida hech qachon yiqilib tushmaydi.
Kim, nima?
Pingvin nima qildi, nima qilyapti?
Yiqilib tushmaydi
Endi esa birga kelgan so‘zlarni ketma-ketlikda yozing:
Pingvin yiqilib tushmaydi.
2-topshiriq:
Ushbu so‘zlarni mazmunan bog‘lab gaplar hosil qiling:
Og‘ir, ishlashadi, pingvinlarni o‘girib qo‘yuvchilar, sharoitda. Pingvinlarni o‘girib qo‘yuvchilar og‘ir sharoitda 

ishlashadi. Qiziqish bildirishadi, vertolyotlarga, o‘ynoqi, uchayotgan, pingvinlar. Uchayotgan vertolyotlarga 
o‘ynoqi pingvinlar qiziqish bildirishadi.

Uyga vazifa:
Oila a’zolaringizga darsda o‘qigan matningiz, noyob kasb haqida gapirib bering va ular bilan birgalikda 

quyidagi savollarga javob bering:
•	 Pingvinlar qayerlarda yashashadi?
•	 Pingvinlar nima bilan oziqlanadi?
•	 Pingvinlarning hayoti qanday kechadi?

Javoblaringiz asosida pingvinlar hayoti haqida ma’lumot yozib keling.

XULOSA VA TAKLIFLAR
Yuqoridagilarni sarhisob qilar ekanmiz, ona tilidan har qanday darsda didaktik materialning ahamiyatini 

yana bir bor ta’kidlamoqchimiz. Aytishimiz mumkinki, badiiy asar matnidan tanlangan didaktik material o‘quv
chilarimizning ijodiy qobiliyatlarini rivojlantirish vositasidir.

Ona tili darslarida o‘rganiladigan til materialining o‘qish savodxonligi darslarida o‘qilgan va mazmunli badiiy 
asarlar bilan aloqasi o‘quvchilarga til sirlarini yaxshiroq tushunishga va adabiyotga – so‘z san’atini anglash-
lariga katta yordam beradi.

Foydalanilgan adabiyotlar ro‘yxati:
1.	 Mirqosimova M. O‘quvchilarda adabiy tahlil malakasini shakllantirish va takomillashtirish asoslari. Monografiya. – T.: 

Fan, 2006. – 112 b.
2.	 Qodirov V. Adabiyot darslarini boshqa fanlarga bog‘lab o‘tish tajribasidan // Xalq ta’limi. – T.: 2008. – №1. – B. 95–96.
3.	 Bobomurodova A.Ya. Ona tili ta’limi jarayonida o‘yin-topishmoqlardan foydalanish. Ped. fan. nomz. diss. avtoref. – T.: 

1997. – 20 b.
4.	 Raxmatovna M.Y. (2025). The Importance of Developing Technical Creativity and Engineering Skills in Preschool 

Children. SHOKH Library.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

